
3. Radunanza cumünela dals 25.6.2014 a las 20.00 
in sela polivalenta S-chanf 

 
Presidi:  Duri Campell 
 
Actuar:  Duri Schwenninger 
 
Preschaints: Preschaints sun 22 votantas e votants 
 
Scrutinaduors: Scu scrutinadur vegn elet Robert Angelini 

 
 
Tractandas: 
 

1. Protocol da la radunanza dals 30.04.2014  

2. Rendaquint 2013  

3. Varia 

La glista da tractandas vain appruveda sainza objecziuns. 
 
 
Protocol: Il protocol da la radunanza cumünela dals 30 avrigl 2014 vain 

appruvo unanimamaing. 
 
 
13 0.205 Rendaquint/planisaziun da finanzas 

Rendaquint 2013 

Il president, scu respunsabel da las finanzas preschainta il rendaquint per l'an da gestiun 
2013. Tar entredgias in l’otezza da fr. 10‘085‘250.99 e sortidas totelas da fr. 7‘571‘953.72 
serra il quint da gestiun cun ün avaunz net da fr. 296‘500.00. Amortisaziuns ordinarias 
sun gnidas fattas in l’otezza da fr. 198‘092.20 ed amortisaziuns extraordinarias in l’otezza 
da fr. 2‘081‘985.65. Las investiziuns nettas per l’an 2013 s’amuntan a fr. 3‘491‘896.80 ed 
haun pudieu gnir finanzchedas our d’egens mezs, sainza causer nouvs debits. Il cussagl 
ho delibaro credits ill’otezza da fr. 23‘950.00 ed ho tgnieu aint cotres il preventiv 
conscienziusamaing. Il Cashflow importa fr. 2,8 milliuns francs e’l debit net per abitant 
importa fr. 3‘091.00. Zieva cha davart dal president sun gnidas dedas tuottas spiegaziuns 
giavüschedas propuona il post da revisiun scu eir la cumischiun da gestiun d’appruver il 
quint da gestiun, il quint d’investiziuns scu eir il bilauntsch e da der dis-charg als organs 
respunsabels. Sainza cuntravusch conferma la radunanza cumünela quistas propostas.  
 
14 9.999 Varia 
 
Il president orientescha a la radunanza sur da progets chi sun i’l plan d’investiziuns 2014, 
ma chi nu vegnan fattas quist an.  

Refer Punt da Crap: tenor la valütaziun dals specialists nu fo que prescha pel mumaint 
da refer quella. Ed impü sun aint differentas lingias illa punt e fin cha’l proget da la nouva 
sarinera regiunela nun es avaunt maun, nun es cler che chi succeda cun las lingias.  
 
Lingias e reservuar Bügls: quel proget es gnieu miss inavous, causa cha’l cussagl ho 
decis da gliverer gio il prüm ils schlargiamaints d‘infrastructuras a S-chanf scu eir a 
Susauna. Pür cur chi sun glivredas quellas lavuors, dess gnir piglio per mauns il proget 
Bügls. 
 
In quel connex ingrazcha il president per l’incletta dals abitants reguard las restricziuns 
e’ls desturbis düraunt il lung temp da fabrica. Displaschaivelmaing saja success ün dan 
d’ova tar üna lingia da la Swisscom in Somvih, perque nun ho il trafic pudieu gnir dat liber 
scu planiso. 
 
Our dal ravuogl vain fat attent, cha füss bun da munter glims per limiter la sveltezza, siand 
cha parts automobilists nu tegnan aint la restricziun da sveltezza da 30 km/h. In quel 
connex vain giavüscho, cha’l cussagl dess tematiser il problem illa Spia d’üerdi, scha 
pussibel in püssas linguas. 
 
Il president serra la radunanza a las 21:05 ed ingrazcha a tuot ils preschaints per lur 
cumparsa. 
 

In buna fè 
 

   Il president:      L’actuar: 
 
 
 
   D. Campell       D. Schwenninger 


